Гайсина Ф.Г., № 242-772-075.
Маулиева Г.М., № 243-526-330.

Ершова З.А., № 232-856-583.

Казакова А.М., № 242-879-783.
Приложение 2

«Күмәчкәй» 
Әзерләделәр:

Гайсина Фәридә Габдлахатовна, 

тәрбияче, II кв. кат.,

Совет районы, 251 балалар бакчасы;

Маулиева Гөлназ Мухамедовна, тәрбияче, 
Совет районы, 251 балалар бакчасы; 

Ершова Земфира Абдулхаевна,

укытучы-логопед, югары кв. кат.

Совет районы, 251 балалар бакчасы,

Казакова Әнисә Мансуровна, 

татар теле тәрбиячесе, I кв. кат. 

Совет районы, 251 балалар бакчасы .

Максаты–балаларның бәйләнешле сөйләм телен, логик фикер йөртү сәләтен үстерү; халык педагогикасы әсәрләре белән таныштыру; аларның компьютер, бассейн, сауна турында белемнәрен киңәйтү, шушы сүзләрне актив сөйләмгә кертү; авазларның дөрес әйтелешен ныгыту; әкиятне сәхнәләштерергә, рәсем буенча тасвирлап сөйләргә, хикәя төзергә, әңгәмәдә катнашырга өйрәтү; артистлык сәләтен ачу. Балаларда дуслык хисләрен тәрбияләү, ярдәмчеле, юмарт булуларына ирешү.
Яңа сүзләр: компьютер, сайт, бассейн, сауна.

Җиһазлау: компьютер, мич, он, йомырка, савыт-сабалар, тастымал.

Тәрбияче: Балалар, табышмак әйтәм, тыңлагыз һәм җавабын эзләп карагыз:
                          Туп түгел — түгәрәк,


                          Йомгак түгел — тәгәри.
                          Мичтә кызарып пешкән,

                          Әбидән да, бабайдан да;
                          Йөгереп киткән.

                          Бу нәрсә?

Балалар: Күмәчкәй.

Тәрбияче: Ә Күмәчкәй турында әкият карыйсыгыз киләме?

Балалар: Килә.

Тәрбияче: Безнең, әкиятебез гадәти генә түгел, чөнки аның, геройлары балалар бакчасына йөриләр, анда татар теле, авазларны дөрес әйтергә өйрәнәләр. Борын-борын заманда түгел, нәкъ безнең  көннәрдә яшәгән, ди әби белән бабай. Бер көнне, оныгы балалар бакчасына киткәч, бабай компьютерда уйнап утыра икән.

Әби: Кара инде син карт җүләрне, ә? Нәкъ бала булып бетте бит картайган көнендә. Булат оныгым бакчага китүгә, бара да утыра шул кәмпутер янына, барада утыра.

Бабай: Карчык, кара әле, бу кәмпүтерда күмәч пешерергә өйрәткәннәр. Тыңла әле мине.
Әби: Әй, карт җүләркәем! Минем башым синең, кәмпүтерең, ише генәме соң? Анда әллә нинди ризыкларның да пешерү ысуллары бар.
Бабай: Соң, шулай булгач, әйдә чәй янына тәмле генә итеп күмәч пешер!

Әби: Вакытым юк бит әле. Бассейнга, саунага барасым бар. Әнә күршем мине көтеп тора.
Бабай: Әй, карчык, бассейн да, сауна да көне буена эшли   бит.

Әби: Ярый инде, алайса, пешерермен. Тик бер шартым бар. Айрат оныгым әйтә, кәмпүтердә телләр өйрәтә торган сайт бар, ди. Әгәр мин кайтканчы  Күмәчкәйне татарча сөйләшергә өйрәтеп куйсаң, пешерәм.
Бабай: Була ул, карчык. Кәмпүтер ярдәмендә Күмәчкәйне генә түгел, кәҗәне дә сөйләшергә өйрәтеп була.

Тәрбияче: Шуннан соң әби сөткә май, шикәр комы, он салып камыр изде һәм, күмәч басып, мичкә тыгып куйды.

Әби: Әйдә, Күмәчкәем, матур булып кызарып пеш әле.Ә мин җыена торыйм. (Пакетка: сөлге, резин башлык, шампунь, сабын сала.)
Бабай: Тәмле исләр да чыга башлады. Карчык, мичеңне кара әле. Күмәч пешкәндер инде.

Әби (мичне карый): Пешкән, матур булып кызарып пешкән. Ярый, картым, мин, саунага барып, чабынып кайтыйм инде.

Бабай: Хәерле юл, карчык. Бигрәк тәмле хуш ис чыкты. Ай-ай кайнар икән.Күмәчкәйне әби кайтканчы суытып, матур сөйләшергәдә өйрәтергә кирәк. Әйдәгез балалар булышыгыз әле миңа, өреп суытыйк әле барыбыз бергә.(сулыш гимнастикасы).Күмәчкәй азрак суынсын да, аннары мин аны татар теленә, авазларны дөрес әйтүнең серләренә өйрәтә башлармын.
Тәрбияче: Ә Күмәчкәйнең, бер дә телне өйрәнәсе килмәде. 
Кумәчкәй: Мәктәпкә баргач та өлгерермен әле. 

Тәрбияче: Бабай чыгып китүгә табадан сикереп төште дә, юл буйлап тәгәрәп китте.Тәгәри, тәгәри ул урманга барып җитте, Аның, каршысына Куян килеп чыкты. 
Куян: Әй, Күмәчкәй, элек мин сине бер дә күрмәдем.

Кумәчкәй: Мине әле генә пештем.
Куян: Алай булгач, мин сине ашыйм!
Күмәчкәй: Ашама мине, Куян дус, мин сиңа биеп бирәм.
Куян: Бию кайгысы түгел әле монда. Миңа бакчада тел гимнастикасы өйрәнеп килергә куштылар, ярдәм итсәң мин сине ашамам.

Тәрбияче: Кая инде безнең, Күмәчкәйгә  тел гимнастикасы өйрәтү?! Бәлки, балалар, аңа сез ярдәм итәрсез? 

Балалар: Итәбез.                     (Телбикә чыга, артикуляцион гимнастика күрсәтә.)
Телбикәнең өе зур,                    (Иреннәрне ачу, зур итеп ачу)
 Ике кат ишеге бар                    (Тешләрне күрсәтү)
Беренче ишек ачык,                  (Елмаю)
Ә икенчесе бикле.                     (Елмаю)
Үзебез шакып ачтырмасак,     (Ат кебек тел белән йөрү)
Ачылуы бик шикле.                 (Ат кебек тел белән йөрү)
Ишекне ачты,өйгә кердек,      (Авыз ачу)
Бөтен җирне карап йөрдек.     (Тел белән уңга,сулга йөрү)
Анда зур тәрәзәләр,                  (Авыз ачу)
Һәм бик биек түшәмнәр.          (Телне аңкауга күтәрү)
 Эченә салып каймак,               (Тел белән чокыр ясау)
Телбикә пешерде коймак.-      (Телне аскы иреннәргә салу)
Коймак бераз суынсын,

Тәрәз төбендә торсын. 
Коймакны алып кабыйк                 (Телне авыз эченә кертү)
Әйбәтләп чәйнәп йотыйк.              (Чәйнәү һәм йоту)
Тагын берне пешерик.                    (Кабатлау)
Әйбәтләп чәйнәп йотыйк.

Бик тәмле булды коймак                (Иреннәрне ялау)
Иренне куйдык ялап.

Бикә йомры касәләргә,                    (Чокыр ясау)
Кайнар чәй ясады.

Кәсәләрне тәрәз төбендә тоттык.   (Чокырны тышта тоту)
Юкә балы бик тәмле,                       (Ирннәрне ялау)
Бал белән эчтек чәйне.                     (Чәй эчү)
Балны мактап туймыйбыз,

Иренәрне ялыйбыз.                          (Иреннәрне ялау)
Тәрбияче: Булдырдыгыз Телбикә һәм балалар, сез Күмәчкәйне коткардыгыз.

Күмәчкәй: Рәхмәт сезгә!
Тәрбияче: Ә Күмәчкәй тәгәри, тәгәри юлын давам итте. Аның, каршысына Бүре килеп чыкты.

Бүре: Күмәчкәй, Күмәчкәй, мин бүген бик ачулы. Шуңа күрә хәзер сине ашыйм. 

Күмәчкәй: Ә син нигә ачулы?

Бүре: Миңа бакчада бармак гимнастикасы өйрәнергә куштылар шуңа күрә мин ачулы.

Күмәчкәй: Мин сиңа дусларым белән булышам.
Тәрбияче: Балалар,Күмәчкәйгә ярдәм итәбезме? Әйдәгез бергә-бергә бармак гимнастикасын өйрәтәбез?  

Балалар: Әйдәгез.(Сүзләргә туры китереп хәрәкәтләр ясыйлар.)
Урманда кояш чыкты,                           (Кулларны өскә күтәрү,аяк очларына басу)
Болытларны таратты.                            (Кулларны як-якка чайкау)
Гөлчәчәкләр күренде                           (Иелеп чәчәкне күрсәтү)
Һәм кояшка үрелде.                             (Шул хәрәкәттә өскә күтәрелү)
Җил исте                                               (Җил исү хәрәкәте)
Чәчәкләрне селкетте.                           (Кулларны як-якка чайкау)
Һәм безгә хуш исләрен иснәтте.         (Уч төбен куеп иснәү)
Күмәчкәй: Рәхмәт сезгә!
Тәрбияче: Күмәчкәй тагын урман буйлап юлын дәвам итте. Кинәт аның, юлын Аю бүлде.
Аю: Күмәчкәй, Күмәчкәй, мин сине ашыйм.
Күмәчкәй: Ашама мине,  Аю дус. Мин әбидән дә, бабайдан да качтым. Куян белән Бүре дә миңа тимәде.
Аю: Ә ничек соң, әле сине Куян белән Бүре җибәрде?
Күмәчкәй: Ә мин, дусларым ярдәме белән, аларга булыштым.
Аю: Алай булгач, миңа да булыш-уен өйрәнергә.

Тәрбияче: Балалар булышабызмы Күмәчкәйгә.
Балалар: Әйе. (Сүзләргә туры китереп хәрхкәтләр ясыйлар.)
Урманда бәйрәм булган,           (Кулларны як-якка җәю)
Җәнлекләр концерт куйган.      (Бию хәрәкәте)
Аюбай гармун уйнаган,             (Аюның гармун уйнау хәрәкәте)
Сандугачны җырлаткан.           (Кош канатларын кага)
Бүре барабан каккан,                 (Бүренең барабан какканын күрсәтү)
Куян курай уйнаткан.                (Куянның курай уйнаганын күрсәтү)
Тик карга  аптыраткан:              (Карга канатларын кага-кага кычкыра)
Һич оялып тормаган,

-Кар! Да кар!-дип “җырлаган”.
Тәрбияче: Булдырдыгыз, балалар. Менә безнең,  Күмәчкәй тагын юлын дәвам итә. Аның каршысына хәйләкәр Төлке килеп чыга.
Төлке: Ишеттем мин, Күмәчкәй, синең, дусларың, турында. Ләкин миннән качып котыла алмассың. Мин сиңа биремнең, иң авырын алып килдем. Менә кара! Монда рәсемнәр бирелгән.Син бу рәсем белән нишләр идең.(Рәсем күрсәтә.)
Рисунок 1

Күмәчкәй: Балалар сез миңа ярдәм итәсезме?

Балалар: Әйе, Күмәчкәй. (Балалар рәсемнәр буенча җөмләләр төзиләр.)
Әби белән бабай Күмәч пешергәннәр.

Күмәч качып урманга киткән.

Күмәчкә җәнлекләр очраганнар.

Күмәчкәй  җәнлекләр белән дуслашкан.
Тәрбияче: Булдырдыгыз, балалар, рәхмәт сезгә. Күрдегезме Күмәчкәйне, ул да ничек матур итеп җавап бирде.
(Әби белән бабай йөгереп керәләр.)

Бабай: Менә кайда икән ул безнең Күмәчкәй?!

Әби: Эзли-эзли арып беттек.
Күмәчкәй: Әбекәй, бабакай, бу балалар—минем дусларым. Аларның, ярдәме белән мин Куяннан да, Бүредән дә, Аюдан һәм Төлкедән дә исән калдым!
Бабай: Кара әле, карчык, безнең, Күмәчкәй ничек оста итеп дөрес һәм матур татарча сөйләшә башлаган! Менә Күмәчкәй, борынгылар болай диләр:
                      Кош канаты белән,

                      кеше дуслык белән көчле.
Әби: Рәхмәт сезгә, балалар! Менә мин сезгә дип тәмле күмәчкәйләр да пешергән идем.(Әби вак күмәчләр өләшә.)
Тәрбияче: Рәхмәт инде, әбекәй.Без сезгә шигырь сөйләп үтәбез. 
 Балалар  Гел шаярып, гел файдага

                  Узды бу вакыт

                  Сау булыгыз уйнадык без

                  Аллага шөкер.

                  Гел җыр белән, уйнау белән

                  Уза бу гөмер

                  Шаянкайда без бер гайлә

       Аллага шөкер.                
